
‘Ienga khawm lunginzîng naw ro, iengkimah \awng\ai le hniin, lawmthu hril sa peiin, in dithai 
chu Pathien kuomah inhriettirin um lem raw se’ (Filippi 4:6)

Leonard Revenhill (Sâp thuhriltu le ziektu) chun, “No man is greater than his prayer life”, a lo tih. Ringna kalchawinaa 
ei ngirhmun inkhina pakhat chu \awng\aina hih ni ve ngêi a tih. Jerusalem kul indinthar dinga Nehemia’n a thaw hmasa  
chu thla li lai veng vawng a \awng\ai niin ei hriet. Nehemia khah ‘good administrator’, ‘social /religious reformer’, ‘reviv-
alist’ a ninahai bâka a pawimaw êm êm chu ‘prayer warrior’ a nina kha nih. Nehemia le Judahai khan Pathien kuomah 
lungril koidar khawpin ….an suolnahai le an pi le puhai ritlona lakah thupha an chawi (Neh 9:2) a, Lalpa an ko. 
	 Hosea 7:14 a chun, “An lungril takin an mi ko naw a, An khum laizawlah an chierinthluok mei mei a nih. Bu le 
uoin thar ditin an inkhawm a, Ka chungah an hel si a” tiin a’n ziek a. Pathien Thalrau themchâng phâk talo \awng\aina, 
duthusâm le a \ha ti po inzâwt inzâwt el ringawta \awng\ai chu, Pathien ngaiah chierinthluok mei mei a lo nih. Taksa le 
Thlaraua \hatpui bêk bêk ngaina a um nawh.  Pathien kuoma \awng\aina chu ‘Duthusâm’ hril le inzâwt el hi an nawh. 
Mihriem hin lungril kawidara Pathien bieka,  \awng\ai harsa ei ti tlat hi thil mak tak chu a nih. Lungril kawidara \awng\ai 
ding chun Nehemia anga lungril taka invawina nei a ngai. |awng\aina kawngah insukhrat thar seng thei dingin Lalpa’n 
mal mi sâwm seng raw seh!

04.11.2025 (Thawleni)
•Shikohabad, UP Mission Field: I. August, 
2025-a U. P.  Mission field baptisma chang 
mi 18 haiin Pathien hrietna le ringna kalchaw-
inaah in\hangliena, ringtu nghet tak an hung ni 
sengna dingin (2 Peter 3:18, Kolosa 2:6-7). II. 
Mi tharhai (Sachin hai sûngkuo, membar pan-
ga) lungrilah Lalpa’n sin thaw a, sandamna an 
hung chang ngêina dingin.  

05.11.2025 (Nilaini)
•Bethany Convent Sikul: I.  Sikul hin registration 
nei lo a ni a, naupangin Pâwl Nga an zo a, sikul 
dangah an fe pha harsatna a um hlak. Chuleiin, 
sikul puitling, inzawmpui ding dap mek a nih. 
Pathienin lampui \ha tak a siem pêkna dingin.      

06.11.2025 (Ningani)
•HCFD Bible Study (Lesson 13, Nehemia 
13:1-31) enlâwkna hun vawizân hin nei 
ding-|huoitu:Upa (Dr.) Lalsiemlien Pulamte
•Rangpuri-Mahipalpur rawngbawlna: Ringthar 
haiin an sinthawnaah harsatna an tuok hlak a, 
\awng\ai pui ei tiu.
•August thla, 2025 khan Badali ah mi pathum le 
Mayapuri ah mi pakhatin, Isu Lal le Sandamtua 
pawmin, baptisma an chang. Tagore Garden le 
Haidarpur le Rangpuri hmunah hai khawm mi 
thar (new contact) sâwm lai Lalpa’n ami pêk 
belsa bawk. Pathien kuomah lawmthu hrilin, 
baptisma la thar haiin ringna det tak an nei pei 
theina dingin \awngtaipui ei tiu. 

07.11.2025 (Zirtâwpni)
•HCFD DoM&YA rawngbawlna: I. HCFD 
DoM&YA-in a huoihawt, Thlakhat sûng Zirtâw-
pni zan zât a nei ding Music Training chu vaw-
izân hin HCFD Prayer and Counselling Centre, 

Munirkaah \an ning a tih. II. Tuta thla sûnga 
HCFD Chawibiek Inkhâwm huna West Delhi 
Vêngbuk a inthawka usher haiin hrilsêlna \ha 
nei a, an rawngbawlna \ha taka an phursuok 
seng theina dingin.

08.11.2025 (Inrinni)
•HCFD Nuhmei Pâwl: I. Vawisûna HCFD Nuh-
mei Pâwl Inkhâwm Prawkram-|huoitu: Pi Grace 
Khawbung, |antu: Pi Lalnunsiem Khawbung, 
Thuhriltu: Pi Mary Thahgen II. Nuhmei Pâwlin 
Manipur-a naupang a sapâwt hai ta dingin-I. 
Pu (L) Ramneilien nauhai-Mr. Thangnunsang 
(Class 2) le Ms. Zodinpui (Class 1); II. Pu (L) 
Francis naupa Mr. John Rohminghlu (Kum 3) le 
III. Pu Lalrozam naunu Ms. Lalbiakmawii (Class 
U-KG). Naupanghai hin inchûkna le Pathien 
thutak hrietna tieng hma an sawn peina dingin. 

09.11.2025 (Pathienni)
•HCFD Chawibiek Inkhâwm (Sande Sikul, Les-
son 13, Nehemia 13:1-31)-|huoitu: Upa (Dr.) 
Lalsiemlien Pulamte, |antu: Nk. Lois Lalrempui 
Pakhuongte, Special Number: Munirka Veng-
buk, Pastoral Prayer: Upa (Dr.) Lalsiemlien Pu-
lamte. 

10.11.2025 (Thaw\anni)
•SAIACS Bangalore-a ei Baibul inchûklai Tv. 
Thangliensang Zote, Lalpa’n vênghim a, hrisêl-
na \ha pe a, a’n chûkna (M.Div.) \ha taka a thaw 
pei theina dingin. Chun, a’n chûkna le inzawma 
rawngbawlna (ministry) hai khawm hlâwk taka a 
nei pei theina dingin.

11.11.2025 (Thawleni)
•HCFD Naupang Sande Sikul Deptt.: I. Naupang 
Sande Sikul Day (16 Nov. 2025 a hmang ding) 
hlawtling taka hmang a ni theina dingin. II. Spe-

cial child nei nu-le-pahai le enkawltuhaiin (care-
giver) Pathien a’nthawk hratna le thafanna thar 
an nei peina dingin (Sam 127:3 & 139:13-16). 
Chun, hieng naupanghai hin taksa le lungril 
ngaituona tieng hrat lema an hung in\hanglien 
peina dingin. •Ei hmun thubuoi (land case) a 
fel vatna ding le biekin bawl theia ei um vatna 
dingin.

12.11.2025 (Nilaini)
•HCFD Nilaini Zân |awng\ai Inkhâwm-Inkhâwm 
Keihruoitu: Tv  Rozarlien Khawbung, Thuhriltu: 
Tv. Roland Zosanglur
•India ram hmun tum tumah sakhuona le inza-
wma tharum insuona le nêkchêpna a tlung 
inzawm zing. Abîktakin Uttar Pradesh (UP) 
ah a hluor zuol êm êm. EFI Religious Liberty 
Commission-in a târlang danin January-July 
2025 sûng khan sakhuona thil le inzawma kris-
tienhai chunga tharum chelekna le nêkchêpna 
vawi 334 a tlung hman. Sakhuona thil le inzaw-
ma thubuoi siemkhuma um kristienhai ta ding; 
sakhuo zalenna indik taka kengkawa a um pei 
theina ding le Pastor le misawnarihai po po ta 
dingin \awng\ai ei tiu.

13.11.2025 (Ningani)
•Shikohabad, UP Mission Field: I. Sande Sikul 
naupanghai Pathien thu hrietna tieng an in-
\hanglien peina dingin. II. Pi Reshma rawng-
bawlna Lalpa’n mal a sâwm zawm peina ding 
le membar hai inthuruol taka an inkhâwm tlâng 
pei theina dingin.

14.11.2025 (Zirtâwpni)
•Parvah Tuition Centre, Delhi: Centre enkaitu 
Nk. Ruth Zo\hahnieng Sinate chu hun ieman-
ichen cancer inenkawl a um a ni tah. Lalpa’n 

Damnaw |henkhathai ta din
•Nk. Ruth Zo\hahnieng Sinate, Pi Ziri Hrangate le Pi Laltuokzo Pudaite, cancer inenkawl zing•Pu Lal-
siemlien Khawbung, taksa hrat naw le khumbeta inenkawl•Pu Lalsanthang Inbuon le Nk. Joyce, dial-
ysis thawa inenkawl zing•Pi Kim Keivom, hirata disease (blood sugar inhnuoi le taksaa antibody tam 
taluo), hun sâwt tak a inthawka inenkawl, a taksa la hrat lo•Pu Ramlienthang Inbuon, prostrate tienga 
harsatna nei•Pi John Rody, mit tienga harsatna nei, pângngai taka ziek a tiem thei nâwkna dingin•Pi 
Mary Jones Ruolngul, a kal a lung um le infection um•Dr. Janet L. |hiek, insukpal/chângsuol leia nâkru 
inêu (fracture) um•Shikohabad, UP Mission Field-a ei unau damnawhai-Mr. Jitesh (tha tieng natna); Mr. 
Suresh (a kut le kehai khawng hlak) le Mr. Saransh, kum thum mi, (taksa châng thei lo/zeng anga um).  



damna tluon tling pe a, rawngbawlna a sunza-
wm nâwk ngêi theina dingin. Chun, naupanghai 
khawm Pathien an ringna châu lo a, Pathien 
an hriet chieng zuol pei lemna ding le Pathien 
vênghimna kawng tinrenga an dawng tharna 
dingin. 

15.11.2025 (Inrinni)
•Khawvel hmun tum tuma Chanchin |ha hril 
rawngbawlna le kristienhai ta dingin: I. Ei thu 
lâknain (Voice of the Martyrs-USA) a hril dân 
chun Middle East ram haia Islam sakhuo a’nt-
hawka kristien sakhuoa inlet nuhmei tam tak chu 
suok invâk thei lo dingin an sûnghaiin room-ah 
dâm an kal khum hlak. Islam sakhuoa kîr nâwk 
dingin nasa taka vau le nawr lui dâmin an um 
hlak. Hieng ringtuhai hin Lal Isu an ringna nghet 
taka an chel tlat theina dingin. II. North Korea 
ramah Kristien Radio broadcast (Radio hmanga 
Pathien thu le Chanchin |ha hril rawngbawl-
na) fethlengin hrat lema Chanchin |ha hrildar 
a hung ni pei theina dingin. III. Chanchin lâkna 
dang dangin an hril dân chun Nigeria rama kris-
tienhai chungah Muslim firfiekhai (terrorists) an 
che râwng hle. Krietienhai tam tak chu that, 
\huoi hmang le an in le lohai suksiet pêkin an 
um zing.

16.11.2025 (Pathienni)
•HCFD Naupang Sande Sikul Deptt.: I. Vawisûn 
hin HCFD Naupang Sande Sikul Day taksa le 
thlarauah Pathien malsawmna thar tak dawn-
ga hmang a ni theina dingin II. Zirtirtuhaiiin 
naupang inchûktir, enkawl le keihruoi thiemna 
Pathien a’nthawk an dawng thar zingna dingin 
(Thuvarhai 22:6, Sam 32:8). III. Thil suol/\ha lo 
lakah (social media addiction le mit-a an hmu 
le naa an hriet an nun sukkhawhlo/\huoi kawi 
theitu ding thil dang dang) naupanghai po po 
vênghima an um sengna dingin.                               

17.11.2025 (Thaw\anni)
•HCFD Media Team membarhaiin taksa le 
thlarauah Pathien sukhratna le thawpuina 
dawng a, an rawngbawlna hrat taka a fe zawm 
pei theina dingin.
•India ram ta dingin: I. India dânpui (Consti-
tution)-a um mimal zalenna le dikna chanvo-
hai vawng him an ni tlat theina dingin. II. Kam 
zalenna kengkawa a um pei theina dingin. III. 
Chanchin puontu/tlângzârtuhaiin (print & elec-
tronic media) \î le âwnbîk nei lova India ram 
chanchin le thu tharhai ani ang anga an puong 
suok ngam peina dingin. IV. Ram \huoituhai ta 
dingin (1 Timothy 2:1-2).

 18.11.2025 (Thawleni)
•Shikohabad, UP Mission Field: I. Mi suol, rûkru 
le thil \ha lo dang danghai lakah biekin a himna 
dingin. II. |halaihai Lalpa’n a \huoi peina ding 
dâm, Pathien thu inhnikna an neina ding dâm, 
an ringna sukhrâta a um peina ding le kawppui 
\ha tak an hmuna dingin. III. Biekin le a sevêla 
chênghai hringnunah Pathienin sin a thaw peina 
dingin.            

19.11.2025 (Nilaini)
•HCFD Nilaini Zân |awng\ai Inkhâwmah tak-
sa le thlarau malsâwmna tam tak ei dawng 

thar peina dingin. Hun neituhai ta ding bîkin 
(Inkhâwm Keihruoitu: Tv. John Moody, Thuhril-
tu: Pi Lawmnakim Hrangchal).

20.11.2025 (Ningani)
•Shikohabad, UP Mission Field: I. Sande Sikul 
naupanghai thuawina dâm, Pathien \îna dâm, 
nêka upahai inzâna dâm le nunchang \ha tak 
tak neia an in\hanglien peina dingin. II. Naupang 
lêkha inchûkhaiin lungril hrâtna le lêkha tiem 
inhnikna an nei peina dingin. III. Tuition le music 
class a \hang ding naupang, Lalpa’n a pêk sap 
peina dingin.

21.11.2025 (Zirtâwpni)
•HCFD-in IEM-a misawnari ei châwm Rev. Suraj 
Majhi le a sûnghai (Bathinda Mission Field, Pun-
jab a rawngbâwl) Lalpa’n vênghim a, rawng-
bawlna hlâwk taka an nei zawm pei theina din-
gin. An nauhaiin (Mr. Samarth le Mr. Samarpan) 
an lekha inchûkna \ha taka an thaw pei theina 
dingin. 

22.11.2025 (Inrinni)
•HCFD Executive Committee, Nuhmei Pâwl, 
Naupang Pâwl, DoM&YA le Vêngbuk tina 
\huoituhaiin Pathien a inthawka varna, rorêl 
thiemna le Thlarau Thienghlim pâwlna a thar 
taka an dawng peina dingin (2 Kronikul 1:10, 
Isai 11:2, Thilthawhai 6:3 & Jakob 1:5). HCFD 
pastorhai, misawnarihai le thawktuhai khawm 
Lalpa’n taksa le thlarauah sukhrat a, a ropuina 
dinga nasa lema a hmang zawm sengna dingin. 
DHSA le DHWA \huoituhaiin  taksa le thlarauah 
Pathien malsawmna thar dawng a, an rawng-
bawlna \ha taka an phursuok zawm pei theina 
dingin.•Vawisûn hin 2025-27 sûnga Delhi Hmar 
Students’ Association (DHSA) \huoitu ding inth-
langna \ha taka nei zo a ni theina dingin.                                        

23.11.2025 (Pathienni)
•HCFD Chawibiek Inkhawm (Evan. Pramod 
Kumar Ordination Service) thlarau malsawmna 
tam tak dawng a ei hmang theina dingin. Hun 
changtuhai ta ding bîkin (|huoitu: Upa (Dr.) 
Lalsiemlien Pulamte, |antu: Pi Daisy Lalnei-
ring, Ordination Service/Thuhriltu: Rev. Richard 
Howell, Pastoral Prayer/Benediction: Pastor 
Steven L. Infimate). 
•Lalpa’n ei rawngbawlna malsâwmin, Evan. 
Pramod Kumar Ordination nei thei dinga vaw-
isûn hun chen a mi \huoitlung leiin A kuomah 
nasa takin lawmthu hril ei tiu (Deuteronomi 
10:21, Joba 5:9, Sam 126:3). Tuta nêka nasa 
lema Lalpa’n Evan. Pramod Kumar a hmang 
zawm pei theina dingin.                              

24.11.2025 (Thaw\anni)
•India rama ei ringtu chanpui suknawmnatna/
nêkchêpna tuorhai ta dingin: Sept. 23, 2025 
khan ringnawtu mipui 300-400 lai pungkhâw-
min (Korba District, Chhattisgarh-ah),  ringtuhai 
chêngna inhai an suosam a, lungin an dêng 
bawk. Ringtu nuhmeihai chunga kut an thlâk 
bawk. Hienghai bâka khawm hin ringtu tam tak 
Lal Isu hnung an zui lei le a rawng an bawl leia 
an in-le-lohai tlangam taka bêl ngam lo, khuo-
le-vênghai ensan, pulis-in thubuoi an siemkhum 
an um. Hieng  ringtuhai hih taksa le thlarauah 

Lalpa’n sukhrat a, a ropuina suklangtu dinga a 
hmang zuol peina dingin.

25.11.2025 (Thawleni)
•Shikohabad, UP Mission Field: I.  Lilma, Bu-
daun district-a Pi Reshma rawngbawlna Pa-
thienin mal sawma mipuihai a \huoina le inza-
wma varna le remhrietna \ha tak a nei peina 
dingin. II. Kohrana \halai nunghâk pahnihaiin 
(Neha le Sanjana) an inkâwl/gali-a naupanghai 
\huoi khâwmin tuition an thawpui hlak a, chun 
Sande Sikul naupanghai inchûktir ding khawmin 
mawphurna an lâk \an a. Pathienin an pahnia 
a’n thuom thar peina dingin.

26.11.2025 (Nilaini)
•HCFD Nilaini Zân |awng\ai Inkhâwmah taksa 
le thlarau malsâwmna tam tak ei dawng thar 
pei theina dingin. Hun neituhai ta ding bîkin 
(Inkhâwm Keihruoitu: Tv. Henry Lalramsiem 
Hrangchal, Thuhriltu: Dr. Vanthangpui Khaw-
bung).

27.11.2025 (Ningani)
•Havi Vihar-ah sûngkuo iemani zât bêk ringtu an 
hung um theina dingin.
•Manipur buoina: Buoina hih \ha taka chingfela 
a um vat theina dingin. Ei thil dit le mamawhai 
sawrkârin a ngaimaw zuol theina dingin. Chun, 
ram ama le ama indo le mani le mani indo sûng-
kuo khawm an ngîr suok thei naw ti hre zingin 
tlângmihai lai inthuruolna \halem a hung um pei 
theina dingin (Marka 3:24-25).

28.11.2025 (Zirtawpni)
•Tuta thla sûng Zirtâwpni zan zâta nei dinga 
HCFD DoM&YA-in a huoihawt Music Training 
chu a tâwpna tak dingin vawizan hin HCFD 
Prayer & Counselling Centre, Munirka ah nei a 
ni nâwk ding.  Hi chen tluong taka nei theia a 
um leiin Pathien kuomah lawmthu hrilin, vawiz-
ân khawm hun hlâwk taka hmang zo a ni theina 
dingin.          

29.11.2025 (Inrinni)
•Shikohabad, UP Mission Field:  I. UP-a sakhu-
ona thil le inzawma nêkchêpna/tharum insuona 
a hluor zuol pei a, rawngbawltu tam takin buoina 
an tuok pha. Chuong laiin zingin Shikohabad-a 
biek-in vawisûn chen Lalpa’n mi vênghim pêkin, 
rawngbawlna nei zawm theia ei um zing leiin 
lawmthu hril ei tiu.  II.  II. Membar tam lem chu 
Baibul tiem thei lo an ni a, Baibul tiem thei mi 
thar khawm Pathienin a pêk sap peina dingin. 
•Vawisûna 2025-27 sûnga DHWA \huoitu ding 
inthlangna \ha taka nei zo a ni theina dingin.
•Vawisûna National Christian Convention, Jan-
tar Mantar, New Delhi a nei ding hih buoina um 
lo a, hlawtling taka hmang a ni theina dingin. 

30.11.2025 (Pathienni)
•HCFD Puuitling Sande Sikul Kumtâwp Êk-
zam-|huoitu: Pastor Lalditsak Inbuon, |antu: Pi 
Lily Ruolngul.
•HCFD membarhai lai Pathien Thutaka dangc-
hârna, Baibul tiem inhnikna/taimâkna le Baibul 
Study (Sande Sikul) tlâkhlanahai a hung pung 
pei theina dingin (2 Timothe 3:16-17).

